
LOPITAL, ASOSYASYON MEDIKAL AK REPREZANTAN ENDISTRI SWEN SANTE 

YO SIPÓTE KANPAY #BROADBAND4ALL GOUVÈNÈ CUOMO A  
 

Plis pase 30 Enstitisyon Swen sante sipòte pwopozisyon Gouvènè a pou yon 
nouvo pwogram NY Broadband 

 

Gouvènè Andrew M. Cuomo jodia te anonse ke 32 founisè medikal, asosyasyon swen 
sante ak gwoup nan endistri a ki soti toupatou nan eta ap sipòte kanpay 
#Broadband4All, ki sipòte pwopozisyon Gouvènè a pou konsiderableman elaji 
enfrastrikti laj bann nan eta. Laj bann enpòtan anpil nan medsin modèn lan, pou alafwa 
pasyan yo kap chèche tretman klas mondyal swa sou plas oswa a distans, ak pou 
chèchè yo ak founisè sèvis yo kap chèche avanse kalite swen yo.  
 

“Laj bann te fè pati nan fondasyon medsin modèn nan, kidonk li enpòtan anpil pase 
anvan ke nou fè yon gwo envestisamn nan enfrastrikti teknoloji New York,” Gouvènè 
Cuomo te deklare. “Mwen ankouraje patnè mwen yo nan lejislati a pou rejwenn nou nan 
sipòte pwopozisyon sa a, asire aksè laj bann nan chak kwen nan eta epi kreye yon New 
York ki pi fò, pi ansante pou tout moun.” 
 

Kwasans nan laj bann te pèmèt zouti tele-medsin yo vizib nan ane ki pase yo, e yo 
espere kwasans sa ap kontinye byen nan lavni. Intel te jwenn nan yon sondaj resan ke 
89 pousan egzekitif swen sante espere ensdistri a ap transfòme nan tele-medsin 
pandan pwochen deseni an. Anplis, PricewaterhouseCoopers te jwenn ke mwatye nan 
tout konsomatè yo pare pou itilize aparèy ki gen aksè a entènèt pou yo gen aksè a 
sèvis swen sante, avèk metòd ki pi popilè yo enkli imèl ak konsiltasyon sou entènèt.  
 

Pou siksè alontèm nan sektè swen sante ak sèvis New York, imaj laj bann aktyèl eta 
bezwen yon mizajou enpòtan. Plan nasyonal laj bann pa twò lontan de sa te estime ke 
bann frekans minimòm ki obligatwa pou sipòte deplwaman aplikasyon ak tele-medsin 
aplikasyon IT se 100 Mbps pou lopital yo. Men preske sèt milyon Nouyòkè – 70 pousan 
nan sa yo ki abite nan pati nò eta New York – pa gen aksè a laj bann a 100 Mbps.  
 

Lopital ak enstitisyon medikal ki annaprè yo, asosyasyon ak reprezantan endistri a ki 
sipòte kanpay #Broadband4All Gouvènè a se:  

Founisè  
1. Stony Brook Medicine 
2. NewYork-Presbyterian Hospital 
3. NYU Langone Medical Center 
4. Columbia Memorial Health 
5. Albany Medical Center 
6. St. Peter’s Health Partners 
7. Ellis Medicine 
8. Adirondack Health 
9. Mohawk Valley Health System 
10. SUNY Upstate 
11. Soldiers and Sailors Memorial Hospital of Yates County 
12. UHS 
13. University of Rochester Medical Center 
14. Rochester Regional Health System 
15. Upper Allegheny Health System 
16. Kaleida Health 
17. Catholic Health (Buffalo, NY) 
18. Guthrie Clinic and Guthrie Corning Hospital 
19. Mount Sinai Health System 

 

Associations/Not-for-Profits  
1. Health care Association of New York State (HANYS) 
2. Greater New York Hospital Association (GNYHA) 
3. Home Care Association of New York State 
4. New York eHealth Collaborative  
5. Medical Society of the State of New York 
6. LeadingAge New York 

 

Regional Health Information Organizations (RHIOs)  
1. e-Health Network of Long Island 
2. Healthix, Inc. 
3. Interboro RHIO 
4. Bronx RHIO 
5. HealthlinkNY 
6. Hixny 
7. Rochester RHIO 
8. HEALTH eLINK 

 
Gen aksè a laj bann enpòtan pou siksè operasyon nan endistri swen sante a. Pa 
egzanp, li pèmèt transmisyon nan tan reyèl done ak imaj medikal, pandan tou, lap fòme 
yon lyen ant pasyan ak founisè yo ki sipòte konsiltasyon dirèk malgre baryè jeyografik. 
Laj bann jwe tou yon wòl nan bagay tankou konsiltasyon nan tan reyèl pasyan ki a 
distans, siveye a distans siy vital ak kondisyon anjeneral, ak estokaj ak tretman 
pwosesis laboratwa ak rezilta tès tankou MRI ak lòt dosye sante elektwonik yo.  

Gouvènè Cuomo te lanse kanpay #Broadband4All yè pou ralye sipò pou pwopozisyon 
nouvo pwogram NY Broadband li a, sa ki pral ede reponn a objektif pou asire ke chak 
Nouyòkè gen sèvis entènèt wo vitès nan fen ane 2018. Anons sa gen ladan lansman 
www.ny.gov/broadbandforall, ki ankouraje Nouyòkè yo pou patisipe epi bay plis 
enfòmasyon sou pwopozisyon an ak enpòtans li. 
 
Pratike Plan an: Asire aksè laj bann entènèt wo-vitès nan tout eta nan fen ane 
2018  
 
Pou reyalize sa, Gouvènè Cuomo pral kreye Pwogram Laj Bann New NY $500 milyon 
an kap itilize lajan kapital ki soti nan akò ak bank pou enkouraje sektè prive bay plis laj 
bann grann vitès nan zòn ki pa gen ase ak sa ki gen ditou. Founisè laj bann ak 
kominote pral itilize lajan sa pou bay sèvis nan yon zòn yo chwazi, epi dwe reponn ak 
kalifikasyon annapre yo:  

• Envestisman sektè prive jimle. Founisè Laj bann yo pral kontribye, sou yon 
mwayèn, omwen 50 pousan nan kapital ki nesesè a, sa ki pral pouse gwosè 
pwogram nan piwo pase $1 milya. Envestisman Eta a pral sèvi pou estimile 
konpetisyon nan mache bann laj la kote pa gen ankenn oswa yon ti kras; sa k 
ap amelyore sèvis bon mache ak bon kalite.  

• Vitès laj bann san parèy. Founisè laj bann dwe bay pou pi piti 100 Mbps, ak 
priyorite bourad lajan pou sila yo kap founi pwi gwo vitès la nan pi piti pri. Nan 
sèten ka limite, founisè ka ofri vitès 25 Mbps nan zòn pi rekile ki pa gen laj 
bann ak sa ki pa gen ase (plis pase twa fwa nòm jounen jodi a) ki ka rive nan 
100 Mbps oubyen plis – si sa bay pi bon fason pou reyalize aksè laj bann pou 
tout moun nan rejyon an.  

• Kontribisyon lokal pou gide devlopman. Sou baz siksè modèl Connect NY 
la, chak Konsèy Devlopman Ekonomik Rejyonal (REDC) pral remèt yon plan 
detaye bay Eta a kap: 1) Idantifye zòn ki pa gen laj bann oswa pa gen ase; 2) 
konpile demann atravè sektè rezidans, enstitisyon ak komès; 3) detaye 
mwayen pi ekonomik pou bay aksè pou tout moun; epi 4) jwenn resous eta a 
kote sa posib.  

